
Dakshadhvare Virabhadragamanakathanam

த³க்ஷாத்⁴வரே வீரப⁴த்³ராக³மநகத²நம்

Document Information

Text title : Dakshadhvare Virabhadragamanakathanam

File name : dakShAdhvarevIrabhadrAgamanakathanam.itx

Category : shiva, shivarahasya

Location : doc_shiva

Transliterated by : Ruma Dewan

Proofread by : Ruma Dewan

Description/comments : shrIshivarahasyam | IshAkhyaH dvAdashamAMshaH | adhyAyaH 6

vIrabhadraviShNuyuddham | 35-107 ||

Latest update : December 28, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 28, 2024

sanskritdocuments.org



Dakshadhvare Virabhadragamanakathanam

த³க்ஷாத்⁴வரே வீரப⁴த்³ராக³மநகத²நம்

(ஶிவரஹஸ்யாந்தர்க³தே ஈஶாக்²யே)

(ஸ்கந்த³ உவாச)

ஹிமவச்சி²க²ரே ரம்யே ஹேமஶ‍்ரு’ங்கே³ஸுஶோப⁴நே ।
யஜ்ஞவாடஸ்ததா³ தஸ்ய க³ங்கா³த்³வாரே(ர)ஸமீபத:॥ 35॥
தம் தத்க்ஷணாத்ப்ரவிஶ்யைவ யஜ்ஞவாடம் க³ணேஶ்வரை: ।
ரோமஜை:ஸஹிதோ ப⁴த்³ரை: காலாக்³நிரிவ சாபர:॥ 36॥
உவாச ப⁴த்³ரோ ப⁴க³வாந் யஜ்ஞவாடாத்³ப³ஹி:ஸ்தி²த: ।
ஸர்வாமரைர்வ்ரு’தம் தத்ர த³க்ஷம் விஷ்ணுவிதீ⁴ ததா³॥ 37॥
வீரப⁴த்³ர உவாச ।
த³க்ஷ த³க்ஷோऽஸி நிதராம் ஸுரை:ஸஹ முநீஶ்வரை: ।
ஏதே ச ப்³ரஹ்மவிஷ்ண்வாத்³யா மோஹிதா: ஶிவமாயயா ॥ 38॥
வாக்யாத்³தே³வஸ்ய பா⁴கா³ர்த²ம் ஸமாயாதஸ்த்வத³ந்திகம் ।
ஸத்யா வியோக³து:³கே²ந ப⁴வஸ்யாத்யந்தரோஷத:॥ 39॥
த³க்³து⁴ம் வை ப்ரேஷிதஶ்சாஹம் ப⁴வதா ச முநீஶ்வரை: ।
க்வ தே ஸாஹாய்யக்ரு’த்³விஷ்ணுர்நிர்க³ச்ச²து மயா ரணே ॥ 40॥
ஶங்க²சக்ரத⁴ர: ஶாங்கீ³தை³த்யஸங்கா⁴தி³த³ர்பஹா ।
(ஸ்கந்த³ உவாச)

இத்யுக்த்வா யஜ்ஞஶாலாம் தாம் த³தா³ஹ க³ணபுங்க³வ:॥ 41॥
பா⁴லநேத்ராநலஜ்வாலாஜாலமாலாபி⁴ரேவ ஹி ।
க³ணா நர்த³ந்தி ஸோத்ஸாஹம் தா³ரயந்தி ஸுராந் முநீந் ॥ 42॥
த்ரிஶூலமூலநிர்பி⁴ந்நா நிர்விண்ணா பா³ஷ்பவாரிபி: ⁴ ।
ஸிஞ்சந்தி ஸ்வாநி சாங்கா³நி த்³விஜா தே³வா:ஸவாஸவா:॥ 43॥

தா⁴வந்தி காந்தி³ஶீகாஸ்தே விஸ்ரஸ்தமுகுடாங்க³தா:³ ।
ஸ்க²லத்பதா:³ பதந்தஶ்ச முக்தகேஶைகவாஸஸ:॥ 44॥
வஸவஶ்சாஸுபி⁴ர்ஹீநா பேது: ப்ரேதா இவாத்ர கா³ம் ।
குபே³ரோऽத² விரூபோऽபூ⁴த் வருண: ஶரணோஜ்ஜி²த:॥ 45॥
வாயுராகாஶயுக்தாத்மா பா⁴ஸ்கரோ நிஷ்ப்ரபோ⁴ऽப⁴வத் ।
நிர்ரு’திர்த்⁴ரு’திஹீநோऽபூ⁴த் ஆதி³த்யா நித்யமாநிந:॥ 46॥
ஸோமோ ப⁴யாமயயுத: பிதர: காதராஸ்ததா² ।
க்ரு’தாந்தஶ்ச ப⁴யோத்³ரேகஸங்க்ராந்த: பூர்வகே²த³த:॥ 47॥
ஸுத⁴ந்வாநோ வித⁴ந்வாநோஹ்யப⁴யா ப⁴யமோஹிதா: ।
நிர்வீர்யாஶ்சாப⁴வந் ஸர்வே க³ந்த⁴ர்வா தை⁴ர்யவர்ஜிதா:॥ 48॥
தர்ஜிதா க³ணராவேண தத்ரைவாப்ஸரஸாம் க³ணா: ।
விஸ்ரஸ்தகப³ராஶ்சைவ விக³லத்கரகங்கணா:॥ 49॥
தா⁴வந்தி விதி³ஶம் தத்ர ஸித்³த⁴வித்³யாத⁴ராத³ய: ।
கிம்பூர்ஷா நாக³யக்ஷாஶ்ச வ்யாகுலாக்ஷா: ப்ரது³த்³ருவு:॥ 50॥
நாகா³ நகா³ஶ்ச பூ⁴நாகா³ நத்³யோ வித்³யாத⁴ராஸ்ததா² ।
ஹாஹாகாரக்ரு’தஸ்தத்ர ப்⁴ரமந்தி பரிதோ முஹு:॥ 51॥
த்³ருமஸீமா ஸமூஹேந ஶாலாம் தாம் ஸம்ஸ்தி²தா த்³விஜா: ।
வித³க்³தா⁴ஶ்சைவ முக்³தா⁴ஶ்ச ஶாலாதா³ஹேந மோஹிதா:॥ 52॥
வட³வாநலஸங்காஶோ ஜ்வாலாமாலாநலைர்யுத: ।
ஶாகா²ஶிகா²பி⁴ர்வஹ்நேஶ்ச லேலிஹாநமபூ⁴ஜ்ஜக³த் ॥ 53॥
தூ⁴மஜ்வாலாऽவ்ரு’தாலோகா அப⁴வந் க³ந்த⁴மேது³ரா: ।
மாம்ஸாநி சைவ ப⁴க்ஷ்யாணி அந்நமுச்சாவசம் ப³ஹு ॥ 54॥
ரஸவந்தி ச பாநாநி ஸோமாஜ்யஹவிராத³ய: ।
வாஸாம்ஸ்யாப⁴ரணாந்யத்ர ஸ த³தா³ஹோஜ்ஜ்வலச்சி²க:²॥ 55॥
க³ணேஶ்வராஶ்ச ஸங்க்ருத்³தா⁴ யூபாந்யுத்பாட்ய சிக்ஷிபு: ।
ப்ரஸ்தோத்ரா ஸஹ நேத்ரா ச யோக்த்ரா நேஷ்ட்ரா க³ணேஶ்வரா:॥ 56॥
க³ங்கா³ஸ்ரோதஸி வேகே³ந பஶுபி⁴ஸ்தாநபாதயந் ।
பா⁴ண்டா³நி யஜ்ஞபாத்ராணி சி²ந்த³ந்தி க³ணபா முதா³॥ 57॥

ப⁴க்ஷ்யாணி தத்ர பேயாநி பிப³ந்தோ ப⁴க்ஷயந்தி ச ।
தா⁴வந்தி பரிதஸ்தத்ர அநுப்ரு’ஷ்ட²ம் ஸுராந் முநீந் ॥ 58॥
பி³பி⁴து:³ ஶரவர்ஷேண ஹர்ஷேண மஹதா க³ணா: ।
குந்தஶாதாந் ஸுராம்ஸ்தத்ர க்ரூரா ஆக்ரோஶகாரிண:॥ 59॥
ஹா ஹா ஹேதி வத³ந்த்யந்யே தாதாம்பே³தி வத³ந்தி தே ।
ப்⁴ராதர்ஹந்தேதி ஸம்ப்⁴ராந்தா தா⁴வந்தி முநய:ஸுரா:॥ 60॥
க³தத³ண்டா³ஜிநா:ஸர்வே க²ண்டி³தா க³ணக²ட்³க³த: ।
சூர்ணிதாஶ்சாஶ்மபி: ⁴ கேசிந் கூ⁴ர்ணிதா: ப்ராபதந் க்ஷிதௌ ॥ 61॥
ஜடாஶ்சோத்பாட்ய க³ணபாநத⁴ஶ்சாபாதயந்முநீந் ।
ஶ்மஶ்ருபி⁴ஶ்ச க³ணாஶ்சாஷ்டௌ த³ந்தைர்நிஷ்காஸயந்த்யபி ॥ 62॥
முநீநாம் ரு’த்விஜாம் தத்ர ஸத³ஸ்யாநாம் ததா³ க³ணா: ।
ஹாவயந்தம் ஸோமவாஸம் ப்⁴ரு’கு³ம் தாட்³ய கபோலயோ:॥ 63॥
பாதயந்தி மஹீப்ரு’ஷ்டே² நிஸ்ரு’ஷ்டோ²ஷ்ட²மகுர்வத ।
வீரப⁴த்³ரோ மஹாதேஜா ஶக்ரம் நக்ரவதா³ஸ்தி²தம் ॥ 64॥
ஐராவதேந தா⁴வந்தம் பாதயாமாஸ க²ட்³க³த: ।
ஆக²ண்ட³லகரம் தத்ர சாபாக்ரு’ஷ்டேஷுபி⁴ஸ்ததா³॥ 65॥
திலஶ: க²ண்ட³யாமாஸு:ஸம்பூர்யாக்ஷீண்யபாதயந் ।
மகுடேநாபவித்³தே⁴ந பதந்நுர்வ்யாம் ஸ வாஸவ:॥ 66॥
லம்ப³மாநோ க³ஜபதே³ கக்ஷாஸக்தபதோ³ऽலுட²த் ।
நிஸ்த்ரிம்ஶேந ஹதஸ்தத்ர வருணோ யாத³ஸாம் பதி:॥ 67॥
லுலாயேநைவ நிஹதோ க³ணபா³ணைர்யமஸ்ததா³ ।
ஆர்யம் சாநர்மயா வாசா அப⁴யம் ஸமயாசத ॥ 68॥
ஶரேணோச்சகிரே நேத்ரே தஸ்ய தே க³ணபுங்க³வா: ।
வீரப⁴த்³ரோ மஹாதேஜா முஷ்ட்யா ஶக்ரமதாட்³யத் ॥ 69॥
பா⁴ஸ்வந்நேத்ரே சோத்பாட்ய கரஜாக்³ரேண லீலயா ।
நிபாத்ய முஷ்டிநா த³ந்தாந் பூஷ்ணஶ்சாத² ந்யபாதயத் ॥ 70॥
ததா³ சந்த்³ரமஸம் தே³வம் பாதா³ங்கு³ஷ்டே²ந லீலயா ।

ஶிரோ யஜ்ஞஸ்ய ஸ ததா³ சிசே²த³ கரவாலத:॥ 71॥
வஹ்நேர்ஹஸ்தத்³வயம் சி²த்வா ஜிஹ்வாஶ்சோபாடயந் த்³ருதம் ।
நிர்க³தாஸூந் வஸூம்ஶ்சேக்ரே பாதா³ஹதிஜகா⁴தத:॥ 72॥
விஶ்வேதே³வாஶ்விநௌ தத்ர மருத: பிதரஸ்ததா² ।
தேந ஸந்தாடி³தா பாதா³கா⁴தாச்சாபி விதீ⁴ர்ணிதா:॥ 73॥
யமம் ஸத³ந்ட³ம் க³மப: பாத³கா⁴தைரதா²ஹநத் (ரஹந் ததா³) ।
ஜகா⁴ந தத்ரசேஶாநம் த்ரிஶூலேந மஹாப³லம் ॥ 74॥
பத்நீஶாலாம் த³தா³ஹாஸ்ய க்ரோஶந்தீநாம் க³வாமிவ ।
த³க்ஷபத்ந்யாஸ்து கப³ரம் கரவாலேந சாஹரத் ॥ 75॥
ஸரஸ்வதீம் சி²ந்நநாஸாம் அகரோத³ஸிதா⁴ரயா ।
க்ஷதஜேநோக்ஷிதாஸ்தத்ர தே³வராஜாங்க³நாக³ணா:॥ 76॥
விஸ்ரஸ்தவாமப⁴ரணா க³லத்³த⁴ம்மில்லமல்லிகா: ।
ஸஸ்வேதா³ஶ்ருக³லத்³க³ந்த⁴ஸ்வாங்க³ராக³ப⁴யாகுலா:॥ 77॥
குரர்ய இவ க்ரோஶந்த்யோ தா⁴வந்தி ஸுரயோஷித: ।
த்ரயஸ்த்ரிம்ஶத்ஸுராநேவம் தத்³க³ணாம்ஶ்ச க³ணேஶ்வர:॥ 78॥
ஜகா⁴ந ப⁴க³வாந் ருத்³ர: க²ட்³க³யஷ்ட்யஸிஸாயகை: ।
க³தா³பரிக⁴நிஸ்த்ரிம்ஶைர்நிர்த³யம் மர்த³யந்க³ணை:॥ 79॥
ஏதஸ்மிந்நந்தரே தத்ர வீரப⁴த்³ரம் வசோऽப்³ரவீத் ।
யாசமாநஶ்ச ஶரணம் வ்ரு’த்³த⁴பா⁴வாத்பிதாமஹ:॥ 80॥
ரத²ஸ்த²மபி ஸாரத்²யம் ஸ்வயம் குர்வந்தமீக்ஷ்ய வை ।
ப்³ரஹ்மோவாச: ।
ஸாரதி²ஸ்தே ப⁴வாம்யத்³ய வ்ரு’த்³தோ⁴ நோ யோத்³து⁴முத்ஸஹே ॥ 81॥
ஸுராணாம் சரணே மேऽத்³ய பஶ்ய மே ரஶ்மிலாக⁴வம் ।
புரா த்ரிபுரஸம்ஹாரே ஶம்போ: ⁴ ஸாரத்²யகர்மணி ॥ 82॥
ந்யயுங்க்த மாம் ப்ரஸாதே³ந ப⁴க³வாநக³ஜாபதி: ।
ஸ்தா²பயந்மாம் ரத²ஸ்யாக்³ரே விஜயாயாஸுராஹவே ॥ 83॥
(ஸ்கந்த³ உவாச)

தம் ப்³ரஹ்மாணம் க³ணஶ்ரேஷ்ட:²ஸாரத்²யே ஸமயோஜயத் ।
தஸ்ய ரஶ்மீந்ப்ரஜக்³ராஹ தத³ஶ்வாம்ஶ்சாப்யசோத³யத் ॥ 84॥
க³தப்ரத்யாக³தைஶ்சித்ரைரபவாஹநயோஜநை: ।
ஸந்துஷ்டமகரோத்³வேதா⁴ வீரப⁴த்³ரம் ஸுராஜிஷு ॥ 85॥
பக்ஷபாதேந த³க்ஷஸ்ய த³க்ஷம் க்ரு’த்வாऽத² ப்ரு’ஷ்ட²த: ।
தத்³ரு’த்விஜோ முநிக³ணாந் ப்ராஹதாந் ஸுரஸத்தமாந் ॥ 86॥
புநர்யோஜ்ய ஸஹஸ்ராக்ஷம் ரதே² மாதலிசோதி³தே ।
வாமத³க்ஷிணபா⁴க³ஸ்தௌ²ஸஹஸ்ராக்ஷஸுத³க்ஷகௌ ॥ 87॥
நிஷங்க³கார்முகத⁴ரௌ வர்ஷந்தௌ ச ஶராஞ்சி²தாந் ।
மத்⁴யே ஸ்வயம் ரதோ²பஸ்தே²ஸமாஸ்தா²ய யயௌ ஹரி:॥ 88॥
தே³வாநீகைஶ்ச கோடீபி: ⁴ ஸம்வ்ரு’தோ விவிதா⁴யுதை: ⁴ ।
நிஷங்கி³பி: ⁴ கவசிபி⁴ர்க³தா³ப்ராஸாஸிபாணிபி: ⁴ ॥ 89॥
ஶராஸாரம் ப்ரமுஞ்சந் வை ஶா து⁴ந்வந்ஹரிர்யயௌ ।
ப்ராத்⁴மாப்ய ஶங்கா²ந் பே⁴ரீஶ்ச படஹாஹதிநி:ஸ்வநை:॥ 90॥
வீரப⁴த்³ர:ப்ரயாஹீதி மாத⁴வம் சோத³யத்³விதி⁴ம் ।
க³ணைர்நாநாப்ரஹரணைர்ஹேதிஶூலஹலாயுதை: ⁴ ॥ 91॥
நிஷங்க³ஸ்த²ஸநாகை³ஶ்ச த⁴நுர்பா³ணாஸிஸாயகை: ।
குந்தைர்க³தா³பி⁴ர்முஸலை: பட்டிஶைஶ்ச பரஶ்வதை:²॥ 92॥
த³த்⁴முர்முரஜ பே⁴ரீஶ்ச ஸம்வாத்³யபடஹாநகாந் ।
ப்³ரு’ஹ்மிதாஸ்போ²டநரவை: பதாகாதூ⁴தநி:ஸ்வநை:॥ 93॥
நிஷ்கோஶிதாஸிவித்³யோதச்ச²தார்கமிவ பா⁴ஸ்கரம் ।
ஆஹர ப்ரஹரஸ்வேதி க³ணை:ஸுரக³ணாரவை:॥ 94॥
த⁴நூம்ஷி கர்ஷதாம் தத்ர ஶராணாமாஶு த⁴ந்விநாம் ।
க்ரு’தக்ரேங்காரஸீத்காரைர்ஹயஹேஷரத²ஸ்வநை:॥ 95॥
ப்⁴ரமச்சக்ராக்ஷஸங்கஜத்³க³தா³முஸலபாதநை: ।
ஏவம் யுயோத⁴ ப⁴த்³ரோऽபி ஹரிணா தா³நவாரிணா ॥ 96॥
ஹரி:ஸுரக³ணை:ஸார்த⁴ம் ப⁴த்³ரமேவ யயௌ ததா³ ।
தயோ:ஸமப⁴வத்³யுத்³த⁴ம் ஸுகோ⁴ரம் ரோமஹர்ஷணம் ॥ 97॥

ஸுராணாமத² பீ⁴ரூணாம் தா³ருணம் மரணோபமம் ।
தே³வா க³ணைஶ்ச யுயுது⁴ர்வஸ்வஶ்விமருதோऽர்ககா:॥ 98॥
விஶ்வேதே³வாஶ்ச பிதர:ஸாத்⁴யா வித்³யாத⁴ராஸ்ததா² ।
யக்ஷா த³க்ஷைகபக்ஷஸ்த²குபே³ரவருணாத³ய:॥ 99॥
ஸுத⁴ந்வாநோऽத² மருதோ த⁴ந்விந:ஸாயகைஸ்ததா³ ।
விஷ்வகஸேநாதி³க³ணபா:ஸ்வக³ணை: கோடிபி⁴ர்வ்ரு’தா:॥ 100॥
ஶங்க²சக்ரக³தா³ஹஸ்தா யுயுது: ⁴ ஸ்வாயுதை⁴ஸ்ததா³ ।
க³ருடோ³ऽபி க³ணாம்ஸ்தத்ர வித³தா³ர நகை:² ஶிதை:॥ 101॥
பக்ஷதுண்ட³ப்ரஹாரைஶ்ச க³ணை:ஸுரக³ணைஸ்ததா³ ।
உத்³யதாயுத⁴ஜாலைஶ்ச யுயுது⁴ர்வரஸாயகை:॥ 102॥
விஷ்ணு:ஸாயகஸாஹஸ்ரைர்வீரப⁴த்³ரம் ஜகா⁴ந ஹ ।
வீரப⁴த்³ரோऽச்சி²நத்³பா³ணாந் விஷ்ணோஸ்தத்பஶ்யதாம் ததா³॥ 103॥
த்ரிபி:⁴ ஶரைஸ்ததா³ விஷ்ணும் ஜகா⁴ந க³ணபுங்க³வ: ।
த⁴நுர்ஜ்யாம் கவசம் தத்ர சி²த்வா சைவாப்யபாதயத் ॥ 104॥
நவத்யா வீரப⁴த்³ரம் ச ஶரைராநதபர்வபி: ⁴ ।
ஸந்தாட்³ய மர்மஸு ஹரி: ஶங்க²ம் ப்ராத்⁴மாபயத்ததா³॥ 105॥
துஹுண்ட³ஹுண்ட³ஹேரண்ட³மண்ட³லீ பா³ஷ்கலிர்ப³லி: ।
ஏதே க³ணேந்த்³ரா வஸ்வஶ்விமருத்³பி⁴ர்யுயுதூ⁴ ரணே ॥ 106॥
க³தா³பரிக⁴நிஸ்த்ரிஶை:ஶரைர்மர்மஸ்வதாட³யத் ।
க³ஜா க³ஜைர்ஹயைரஶ்வா ரத²ஸ்தா² ரதி²பி: ⁴ ஸஹ ॥ 107॥
॥இதி ஶிவரஹஸ்யாந்தர்க³தே த³க்ஷாத்⁴வரே வீரப⁴த்³ராக³மநகத²நம் ஸம்பூர்ணம்॥
-॥ஶ்ரீஶிவரஹஸ்யம் । ஈஶாக்²ய:த்³வாத³ஶமாம்ஶ:।அத்⁴யாய: 6வீரப⁴த்³ரவிஷ்ணுயுத்³த⁴ம்
। 35-107॥

த³க்ஷாத்⁴வரே வீரப⁴த்³ராக³மநகத²நம்

Skandaஸ்கந்த³ narrates (to Jaigīṣavya ஜைகீ³ஷவ்ய); about the formidable Vīrabhadra

வீரப⁴த்³ர (a.k.a Bhairavaபை⁴ரவ due to His frightening appearance) who had manifested

from the dreadlocks of Śivaஶிவ and as commanded by Him, arrives at the venue of Dakṣa-

Adhvara த³க்ஷஅத்⁴வர with a terrifying army. Vīrabhadraவீரப⁴த்³ர sets fire to the stage

and with His army of Gaṇa-s க³ணா: unleashes terror and chaos amongst the participants

of the Dakṣādhvara த³க்ஷாத்⁴வர.

